










21 SCÉIM PINSIN
Tá Comhar Creidmheasa Cholmcille Teoranta páirteach i scéim pinsin ginearálta d’fhostaithe sa
tionscal (Scéim Pinsin Chonradh na hÉireann de Chomhair Chreidmheasa, Poblacht na hÉireann).
Is scéim pinsin le sochar sainithe í seo ina bhfuil na sócmhainní á mbainistiú ag iontaobhaithe na
Scéime.

Ar 31 Márta 2022, tháinig deireadh le fabhrú na scéime sochair sainithe agus cé gur
choinnigh an fhoireann na sochair go léir a bhí tuillte acu sa scéim go dtí sin, stop Comhar
Creidmheasa Cholmcille Teoranta agus na fostaithe ag déanamh ranníocaíochtaí rialta leis an
scéim agus scoir siad de bheith ag tuilleamh aon sochar breise ón scéim.

Ar dháta dúnta na scéime, leithdháileadh easnamh a bhain le seirbhís san am atá thart ar
gach comhar creidmheasa ar leith, bunaithe ar na sochair iomlána a thuill baill foirne i ngach
comhar creidmheasa. Is suim de €412,280 a bhí i gceist le sciar Chomhar Creidmheasa
Cholmcille Teoranta maidir le heasnamh a bhain le seirbhís san am atá thart. Tá an costas iomlán
seo san áireamh sa chuntas brabúis agus caillteanais don bhliain dar chríoch 30 Meán Fómhair
2022. D’íoc Comhar Creidmheasa Cholmcille Teoranta an tsuim seo le linn na bliana dar chríoch
30 Meán Fómhair 2022.

De bharr gur scéim pinsin chomhthiomsaithe í seo, tá Comhar Creidmheasa Cholmcille
Teoranta fós faoi dhliteanas costas a sciar féin a chlúdach maidir le haon mhéadú a d’fhéadfadh
a bheith i gceist sa todhchaí ar chostas iomlán na n-íocaíochtaí pinsin d’fhostaithe an chomhair
chreidmheasa a bhí páirteach sa scéim. D’fhéadfadh Comhar Creidmheasa Cholmcille Teoranta
éirí as an scéim agus mar sin ní bheadh   orthu riachtanas íocaíochta breise a dhéanamh arís ach
bheadh   costas breise suntasach i gceist dá bhfágfadh an comhar creidmheasa an scéim. 

Má fhágann comhar creidmheasa an Scéim, ceanglaítear orthu an tsuim scoir a chinneann
na hiontaobhaithe a íoc leis na hiontaobhaithe chun sochair a mhaoiniú dá gcuid ball gníomhach,
iarchurtha agus pinsinéirí. Mar sin socraíonn an comhar creidmheasa atá ag imeacht as an scéim
aon dliteanas a bhíonn i gceist maidir le ranníocaíocht a dhéanamh leis an Scéim sa todhchaí.

Is scéim ilfhostóra í an Scéim agus déantar na sócmhainní a chomhthiomsú, agus roinntear
na rioscaí a bhaineann leis na dliteanais do gach fostóir rannpháirteach. Teastaíonn breithiúnas
chun a mheas an bhfuil dóthain eolais ag Comhar Creidmheasa Cholmcille Teoranta chun a sciar
féin de shócmhainní agus dliteanais phinsin a shainaithint. Tá measúnú déanta ar an eolas atá ar
fáil agus dhearbhaigh Comhar Creidmheasa Cholmcille Teoranta nach bhfuil dóthain eolais ar
fáil faoi láthair. Mar thoradh air sin, tugann Comhar Creidmheasa Cholmcille Teoranta cuntas ar
an bplean mar phlean pinsin le ranníocaíocht shainithe.

De ghnáth, déanann achtúire na Scéime atá neamhspleách agus a bhfuil cáilíocht ghairmiúil
aige/aici athbhreithniú achtúireach ar an gciste gach trí bliana. Déantar dliteanais na scéime san
am atá caite agus san am atá le teacht a mheas san athbhreithniú achtúireach. Rinneadh an t-
athbhreithniú achtúireach tríbhliantúil deireanach, le dáta éifeachta de 29 Feabhra 2020, ag
baint úsáide as modh luachála na hAoise Sroichte.

Rinneadh athbhreithniú ar an Scéim i gcomhar le comhairleoirí, neamhspleách ar na
hiontaobhaithe. Ba é toradh an athbhreithnithe seo gur chóir go gcuirfí deireadh le fabhruithe
don Scéim sa todhchaí agus tharla sé seo le héifeacht ón 31 Márta 2022 le Plean Maoinithe
bainteach leis.

Tá sócmhainní agus dliteanais na Scéime agus na príomhbhoinn tuisceana san áireamh sa tábla
thíos ar dhátaí an Phlean Maoinithe agus dáta luachála tríbhliantúil deiridh, faoi seach:

31 Márta 2022 29 Feabhra 2020
Sócmhainní €283.4m €250.0m
Dliteanais €377.1m €291.8m
Easnamh €93.7m €41.8m

31 Márta 2022 29 Feabhra 2020 
Toradh na hInfheistíochta sa tréimhse 3.35% 3.50%
Toradh infheistíochta fad agus a bhí pinsean á fháil 0.25% 0.40%
Innéacsú bliantúil na bpinsean fabhraithe suas go dtí am scoir 2.05% 1.25%
Méadú bliantúil ar Phinsin atá á n-íoc 3% / 0% 3% / 0%
Ionchas saoil

Maireann fir 65 bliain go haois 87 86
Maireann mná 65 bliain go haois 89 88

Méid pinsin a malartaíodh ar airgead tirim saor ó cháin, ag am scoir 0% 25%

22 IDIRBHEARTA PÁIRTITHE GAOLMHARA
I rith na bliana airgeadais, d’fheidhmigh roinnt páirtithe gaolmhara den Chomhar Creidmheasa
(i.e. stiúrthóirí, baill den choiste maoirseachta boird, foireann bainistíochta an Chomhair
Chreidmheasa agus a dteaghlach nó aon ghnó ina raibh scairsheilbh suntasach ag na stiúrthóirí
nó ag an bhfoireann bainistíochta), cuntais scaireanna agus iasachta leis an gComhar
Creidmheasa.

Déantar gach iasacht a airleactar do pháirtithe gaolmhara a fhaomhadh i gcomhréir le hAlt
36(4) den Acht um Chomhar Creidmheasa, 1997 (arna leasú). Bhí na hidirbhearta agus na
hiarmhéideanna thíos i gceist i gcás na mball arbh Oifigigh iad sa bhliain airgeadais dar chríoch
an 30 Meán Fómhair 2022-

B’ionann na hiasachtaí ag seasamh amach le páirtithe gaolmhara agus 2.40% de na
hiasachtaí iomlána ag seasamh amach ar dháta an chláir chomhardaithe.

Líon Iasachtaí 2022
Iasachtaí a íocadh le Páirtithe Gaolmhara i rith na bliana airgeadais 14 €75,100
Iomlán na n-iasachtaí ag seasamh amach le Páirtithe Gaolmhara ag 15 €169,706
deireadh na bliana airgeadais
Iomlán na gcuntas scaireanna atá á sealbhú ag Páirtithe Gaolmhara. €564,600

23 ÁRACHAS IN AGHAIDH CALAOISE
Tá árachas in aghaidh calaoise dar fiú €1,260,000 ag an gComhar Creidmheasa, rud atá ag
teacht le halt 47 den Acht um Chomhar Creidmheasa, 1997 (arna leasú).

24 CEANGALTAIS CHAIPITIL
Ní raibh aon cheangaltais chaipitil ábhartha ag an gComhar Creidmheasa ag deireadh na bliana
airgeadais dar chríoch 30 de Mheán Fómhair 2022.

25 TEAGMHAIS IARCHLÁIR CHOMHARDAITHE
Ní raibh aon teagmhais shuntasacha eile a chuir isteach ar an gComhar Creidmheasa ó dheireadh
na bliana airgeadais.

26. DLITEANAIS THEAGMHASACHA
Tá roinnt táirgí infheistíochta ag an gComhar Creidmheasa lena ráthaítear gnóthachan iomlán
caipitil má choimeádtar iad go dtí an dáta aibíochta. Sa chás nach gcoimeádfaí na polasaithe
seo go dtí an dáta aibíochta, d’fhéadfadh an luach ina airgead a bheith i bhfad ní b’ísle ná luach
an chláir chomhardaithe. 

27 FAOMHADH NA RÁITEAS AIRGEADAIS
Rinne an Bord Stiúrtha na ráitis airgeadais a fhaomhadh agus a údarú le heisiúint ar an 17
Samhain 2022.

45



SCEIDIL A GHABHANN LEIS AN gCUNTAS IONCAIM
don bhliain airgeadais dar chríoch 2022

Sceideal 1 – Ús ar Iasachtaí
2022 2021

Ús ar Iasachtaí € €
Ús ar iasachtaí na mball 1,037,317 1,031,251

1,037,317 1,031,251

Sceideal 2 - Ioncam ó Infheistíochtaí
2022 2021

Ioncam ó Infheistíochtaí € €
Ioncam a fuarthas ó infheistíochtaí 252,943 234,527
Ioncam infheistíochta infhaighte laistigh de 12 mhí 116,948 163,660

369,891 398,187

Sceideal 3 – Ioncam Eile
2022 2021

Other Revenue € €
Ioncam FEXCO 11,640 6,314
Airgead tugtha anonn 977 421
Táillí Aisíoctha Éileamh - E.C.C.U. 17,347 -
Ioncam ilghnéitheach 1,121 6,198

31,085 12,933

SCEIDIL LEIS AN gCUNTAS IONCAIM
don bhliain airgeadais dar chríoch 2022

Sceideal 4 – Speansais Bhainistíochta Eile
2022 2021

Speansais Bhainistíochta Eile € €
Forbairt na foirne, oiliúint agus seimineáir 4,529 8,048
Cíos agus rátaí 2,868 3,087
Árachas ginearálta 26,348 19,951
Árachas scaireanna agus iasachta 113,229 113,341
Slándáil agus Airgead faoi Bhealach 17,209 14,788
Solas agus teas 11,347 8,478
Deisiúcháin agus athnuachaintí 7,551 14,186
Cothabháil ríomhairí agus trealaimh 88,402 79,446
Priontáil, fógraíocht agus páipéarachas 8,977 12,732
Urraíocht, poiblíocht agus oideachas 12,636 14,121
Teileafón, cumarsáid agus postas 10,469 10,602
Speansais CCB 11,868 14,207
Taisteal agus cothabháil 481 479
Táillí gairmiúla 55,535 61,798 
Táillí iniúchóireachta agus cuntasaíochta 17,835 17,220
Ús agus muirir bhainc 34,739 61,136
Speansais ilghnéitheacha 6,510 14,733
Easnamh san airgead 1,619 1,074
Táillí cleamhnaithe 15,404 12,773
Scéim cosanta coigiltis 4,136 3,536
Tobhach rialála 113,069 102,817
Aisíoc úis ar iasachtaí breise (Nóta 6) 25,002 -

589,763 588,553

Tuairisc ón gCoiste Creidmheasa

Ceapann an bord stiúrtha Coiste Creidmheasa chuile bhliain chun monatóireacht a dhéanamh ar
an bpróiseas iasachtaí agus chun a chinntiú go gcomhlíontar an Polasaí Creidmheasa mar atá
leagtha síos ag an mbord Stiúrtha. Tuairiscíonn an coiste seo don bhord gach mí maidir le
méideanna agus treochtaí iasachtaí. Meastar gach iarratas ar iasacht ar bhealach cóir cothrom
agus go huile agus go hiomlán faoi rún. Is é an príomhchritéar iasachta ná cumas an iarratasóra
an iasacht a aisíoc gan iomarca struis. Tá cur chuige solúbtha againn maidir le hiasachtaí, agus
is féidir le daoine an iasacht a íoc ar ais luath gan aon phionós. 

In iomlán, cheadaigh an Comhar Credimheasa 918 iasacht sa mbliain agus íocadh amach
iasachtaí do €5.864 milliún. (€6.601 milliún an bhliain roimhe). I rith na bliana airgeadais tháinig
méadú de €277,438ar iasachtaí agus b’ionann iomlán an leabhar iasachta agus €13,847,319
ar 30ú Meán Fómhair 2022.

Is ioncam ó iasachtaí an príomhfhoinse ioncaim atá ag an gcomhar creidmheasa agus muid
ag brath go mór air. Tá sé riachtanach go leanfadh muid ag cur na seirbhíse seo chun cinn i
measc bhaill nua agus na mball atá linn cheana féin ar mhaithe le hinbhuanaitheacht agus
inmharthanacht fhadtéarmach an chomhair chreidmheasa.

Cén fáth a bhfaighfeá iasacht ó Chomhar Creidmheasa Cholmcille: 
• Téarmaí agus roghanna Aisíocaíochta solúbtha 
• Níl aon phionós má dhéantar an iasacht a aisíoc luath 
• Clúdach Árachais saor in aisce ar Iasachtaí agus Coigilteas (tá téarmaí agus coinníollacha i

gceist) 
• Cur chuige pearsanta maidir le hiasachtaí 

Tá níos mó seirbhísí ar fáil anois ar líne ionas go mbeidh baill in ann iarratas a dhéanamh ar
iasacht ar líne, agus go mbeidh siad in ann cáipéisí tacaíochta a uaslódáil gan aon ghá dóibh
teacht chuig oifigí an chomhair chreidmheasa. Féach ar ár suíomh gréasáin www.cccholmcille.ie
chun ár gcuid táirgí iasachta uilig a fheiceáil agus is féidir leat do chuid aisíocaíochtaí a ríomh
lenár n-áireamhán ar líne.

Ba mhaith leis an gcoiste buíochas ó chroí a ghabháil leis na baill ar fad a fuair iasacht ó
Chomhar Creidmheasa Cholmcille le bliain anuas agus as an dílseacht leanúnach linn agus iarrann
muid ar na baill cuimhneamh ar an gcomhar creidmheasa ar dtús má bhíonn iasacht ag teastáil
uathu amach anseo. Gabhaimid buíochas speisialta leis na hoifigigh iasachta agus leis an
bhfoireann ar fad as a gcabhair agus a gcomhoibriú le linn na bliana seo.

An Coiste Creidmheasa Yvonne Ní Loideáin (Cathaoirleach) Deborah Ni Ghibné (Runaí)
Eithne Nic Dhonnacha Tadhg Ó Cualáin
Johanna Ni Mháille

Tuairisc ón gCoiste Rialaithe Creidmheasa

Leis an árdu ata ag teacht ar ráta boilscithe agus ar chostaisí mareachtála is rómhaith a thuigeann
an coiste rialaithe creidmheasa na deacrachtaí airgeadais leanúnacha atá ag go leor dár gcuid
ball. Tá sé an-tábhachtach déileáil agus idirphlé a dhéanamh an-luath le baill a bhfuil deacrachtaí
airgeadais acu mar is cuid lárnach d’obair an Chomhair Creidmheasa srian a chur le
drochfhiacha. Cinntíonn an coiste rialaithe creidmheasa go gcuirtear beartais agus nósanna
imeachta ar ghlac an Bord Stiúrtha leo i bhfeidhm, chun aisghabháil agus aisíocaíocht iasachtaí
a rialú.

Tagann an coiste le chéile go rialta chun athbhreithniú a dhéanamh ar dheacrachtaí maidir le
haisíocaíochta, riaráistí, aisghabháil dhrochfhiacha agus chun monatóireacht a dhéanamh ar
chomhlíonadh bheartas an chomhair creidmheasa. Déantar tuairisciú don Bhord Stiúrtha ag a
gcruinnithe míosúla. Déanann baill foirne rialaithe creidmheasa, a oibríonn faoi mhaoirseacht an
choiste rialaithe creidmheasa, bainistiú ar an bhfeidhm rialaithe creidmheasa ó lá go lá. 

Ba chóir go mbeadh a fhios ag baill a bhfuil riaráistí orthu agus nach ndéanann aisíocaíochtaí
rialta de réir a gcomhaontaithe creidmheasa, go bhféadfadh sé go mbeadh éifeacht dhiúltach ag
riaráistí iasachta ar a rátáil chreidmheasa, le Comhar Creidmheasa Cholmcille agus le hinstitiúidí
airgeadais eile, toisc go bhfuil siad uile cláraithe le Biúró Creidmheasa na hÉireann agus leis an
bPríomh-Chlár Creidmheasa Bhanc Ceannais na hÉireann.

Tuigeann agus glacann an Bord Stiúrtha leis, nach n-aisíocfar roinnt iasachtaí de réir
comhaontuithe agus i ndeireadh na dála nach mbeidh ar chumas an Chomhar Chreidmheasa na
hiasachtaí a bhailiú, in ainneoin na n-iarrachtaí is fearr ón gcoiste rialaithe creidmheasa agus ón
bhfoireann rialaithe creidmheasa.

Bhailigh an comhar creidmheasa €26,080 i ndrochfhiacha sa bhliain airgeadais seo.
Déanann an comhar creidmheasa athbhreithniú leanúnach ar cé chomh sásúil agus atá na
soláthair in aghaidh fiachas amhrasach i gcomhthéacs an méid iasachtaí nár aisíocadh. Tá an
coiste fíor bhuíoch don fhoireann as a gcuid tacaíochta i rith na bliana.

An Coiste Rialaithe Creidmheasa Gillian Uí Ainmhire Brighid Breathnach
Joanne Ní Dhomhnaill Mairín Uí Mháille

Tuairisc ón gCoiste Infheistíochta

An príomhchúram a bhí ar an gCoiste ná cinneadh a dhéanamh i dtaca le moltaí faoi airgead de
chuid an Chomhair Creidmheasa a infheistiú, de réir pholasaí infheistíochta an Chomhair
Creidmheasa. I ndeireadh na bliana, bhí €37,880,459 d’airgead na mball infheistithe ag an
gComhar Creidmheasa (€41,317,975  an bhliain roimhe). 

Bhí  laghdú mór tagtha ar rátaí úis go hidirnáisiúnta le roinnt blianta agus bhí an titim sin le
feiceáil ar an ioncam ó infheistíochtaí a bhí á thuilleamh ag an gComhar Creidmheasa chomh
maith.  Tá an Banc Ceannais Eorpach tar éis rátaí úis a ardú le roinnt míonna agus tá súil againn
go bhfeicfidh muid méadú ar ár n-ioncaim ó infheistíochtaí sna míonna agus sna blianta amach
romhainn.

€369,891 an t-ioncam a ghnóthaigh an Comhar Creidmheasa le bliain anuas as na
hinfheistíochtaí (titim de  €28,000 ón mbliain roimhe).

Mar atá ráite ag Dónall i dtuairisc an Chathaoirligh, tá  ciste banna corparáideach againn
faoi láthair agus bhí an luacháil ag deireadh an bliain airgeadais níos lú ná mar a híocadh air.
Tá an banna seo ag feidhmiú mar aon le bannaí eile sa margadh ach de réir rialacha
cuntasaíochta caithfear an laghdú sin a bheith léirithe sna cuntais de bhrí gur banna corparáideach
atá ann. Mar aon le gach infheistíocht atá ag an gComhar Creidmheasa, tiocfaidh luach an
bhanna sin ar ais go hiomlán faoin am a mbeidh an infheistíocht ag aibiú.

Ar ndóigh, is é an chéad rogha ná airgead an Chomhair Creidmheasa a thabhairt amach in
iasachtaí do bhaill, ach tá an rogha sin ag brath ar éileamh. Bíonn fuílleach airgid ann ina dhiaidh
sin, a chaithfear a infheistiú go slán sábháilte le hioncam a thuilleamh don Chomhar Creidmheasa.
Is é bunús an pholasaí infheistíochta ná infheistíocht stuama a dhéanamh ar bharrachas airgid
agus ar chúlchistí an Chomhair Creidmheasa ar bhealach a thabharfaidh an toradh infheistíochta
is airde leis an tslándáil is mó is féidir, agus freastal ag an am céanna ar riachtanais eile an
Chomhair Creidmheasa. Is gá feidhmiú de réir forálacha dlí agus treoirlínte eile a leagann an
Banc Ceannais agus an Rialtóir Airgeadais síos ó am go ham, rialacha maidir le leachtacht agus
maidir le críonnacht na n-infheistíochtaí agus an tréimhse chun aibíochta san áireamh. Cuirtear a
leithéidí san áireamh i ngach athbhreithniú bliantúil a dhéantar ar Pholasaí Infheistíochta an
Chomhair Creidmheasa. Le blianta anuas tá comhairleoirí infheistíochta ceaptha ag Bord an
Chomhair Creidmheasa le comhairle leanúnach a chur ar an mBainistíocht, ar an gCoiste
Infheistíochta agus ar an mBord maidir le hinfheistíochtaí a dhéanamh ar bhonn éifeachtach ceart.
Faoi láthair, is iad  an comhlacht Goodbody, atá rialaithe ag Banc Ceannais na hÉireann, atá ag
feidhmiú dhúinn mar chomhairleoirí.  Coinníonn siad súil ar ár gcistí airgeadais agus gach uair a
bhíonn gá le hinfheistíocht nua a dhéanamh, cuireann siad moltaí i scríbhinn chugainn le measúnú.
Is féidir na moltaí a cheistiú, glacadh leo, nó ar ndóigh iad a leasú más ceart, ach feidhmiú de
réir polasaí agus de réir dlí. 

Faigheann an Bord Stiúrtha tuarascálacha infheistíochta ón gCoiste ar bhonn ráithiúil ar a
laghad, agus níos minice ná sin má fheileann. Choinnigh baill an Choiste Infheistíochta súil ar
leith ar na moltaí infheistíochta ar feadh na bliana, ach toisc nach raibh aon chinneadh casta le
déanamh agus go raibh dóthain ama ann chun iad a chur faoi bhráid an Bhoird, cuireadh na
moltaí díreach chuig an mBord le cinneadh a dhéanamh ina leith. Bhí cruinniú amháin ag an
gCoiste le linn na bliana le polasaí a phlé, agus i dtreo dheireadh na bliana chas ionadaithe ón
gCoiste leis na comhairleoirí infheistíochta chun an aeráid infheistíochta, straitéis agus eile a phlé.

Sócmhainn thábhachtach is ea na hinfheistíochtaí agus tá bainistiú gníomhach leanúnach á
dhéanamh orthu chun tacú le hoibríochtaí iasachta an chomhair creidmheasa agus ioncam a

ghiniúint.
Ba mhaith leis an gCoiste Infheistíochta buíochas a ghlacadh leis an bhfoireann ar fad as ucht

a gcabhair i rith na bliana, agus leis na comhairleoirí infheistíochta a d’fheidhmigh i rith na bliana
ar ár son.

Coiste Infheistíochta Deborah Ní Ghibne Treasa Uí Fhátharta 
Dónall Mac Giolla Bhríde Caitlín Ní Ghabháin
Bríd Ní Cheallaigh

Tuairisc Bhallraíochta

Sa bhliain a chuaigh thart chláraigh 207 (2021 – 191) ball nua leis an gComhar Creidmheasa.
Ar an iomlán i mí Meán Fómhair 2022 bhí 9,475 ball againn sa Chomhar Creidmheasa. Glacadh
le hiarratas ar bhallraíocht ó 113 duine fásta, 88 gasúr, agus 6 choiste le linn na bliana.

Ar nós blianta eile cuireadh liosta d’ainmneacha na n-iarratasóirí go léir os comhair an Bhoird
Stiúrtha mar a tháinig siad isteach in aghaidh na míosa. Glacann an Bord le hiarratais má
shásaíonn an t-iarratas an critéir do bhallraíocht, sé sin, an t-iarratasóir a bheith ag cónaí, nó ag
obair, ó na Forbacha siar go Leitir Mealláin agus ó thuaidh chomh fada le Scríob.

Nuair a ghlactar le hiarratas ó bhall nua cuirtear pasleabhar agus uimhir chuntais ar fáil.
Gearrtar táille ballraíochta €1 ar bhaill nua os cionn 16 bliain d’aois agus níl aon táille ar ghasúr.
Cuirtear i gcuimhne do na baill, sa tuairisc seo gach bliain, a chinntiú go bhfuil an t-eolas ar an
bhfoirm ainmniúcháin cruinn, suas chun data agus sínithe ag an mball.

Cuireann muid fálte roimh ár gcuid baill nua agus tá dóchas againn go mbainfidh siad tairbhe
as a mballraíocht i gComhar Creidmheasa Cholm Cille Teoranta.

Tuairisc ón gCoiste Ainmniúcháin

Tá ról an-lárnach ag an gCoiste Ainmniúcháin i gcinntiú go gcomhlíonann an Comhar
Creidmheasa a gcuid oibleagáidí de réir na reachtaíochta úr do Chomhair Chreidmheasa. Tá an
Coiste freagrach as cinntiú go bhfuil meascán maith scileanna ag an mbord agus go bhfuil plean
comharbais i bhfeidhm san eagraíocht. Tá sé freagrach freisin as a dheimhniú go bhfuil polasaí
traenála agus scileanna i bhfeidhm. Is é an Coiste seo a bhíonn ag déanamh athbhreithniú ar
iarratasóirí faoi na treoracha ‘Oiriúnacht agus Ionracais’ atá leagtha síos dúinn ón mBanc
Ceannais.

An Coiste Ainmniúcháin Bríd Uí Cheallaigh (Cathaoirleach)
Tadhg Ó Cualáin (Rúnaí)
Dónall Mac Giolla Bhríde

